
Дзырды фарн
Алы дёсныйадён дёр ис хицён 

ёрмёг... архитектурёйён – дур, 
...музыкёйён – мыртё. Аив ли-
тературёйён та – дзырдтё...

  
                                        Нигер

Боныхъёд
Gismeteo-йы бёрёггёнёнтём гёсгё, 19 сентябры ранёй-рётты уардзён. 

Уёлдёфы температурё – 15-16 градусы хъарм. Боны дёргъ — 12,19 Хурыскаст — 05,45
Хурныгуылд — 18,04

Валютёйы аргъ Доллар — 91,43
Евро — 101,51 12 +

ХЪЁУУОН ХЁДЗАРАД
Рамбылдта грант

ФЫДБЫЛЫЗЫ АЗЁЛД
Хъолайы цъити

СПОРТИВОН ФИДИУЁГ
Хъёбысхёст

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà

Àðãú 10 ñîìû

2024 азы 19 сентябрь – рухёны мёйы 19 бон, цыппёрём

 Бастдзинёдтё 

Ёмгуыстады бадзырд
РЦИ-Аланийы Хицауад ёмё Уёрёсейы 

Сфёлдыстадон архайды барты центр бафыс-
той ёмгуыстады бадзырд. Документы сё 
къухтё сёвёрдтой РЦИ-Аланийы Хицауа-
ды Сёрдар ДЗАНАЙТЫ Барис ёмё центры 
разамонёг Андрей КРИЧЕВСКИЙ.

Ныр кампанийы бёрны уыдзысты Уёрёсейы 
Сфёлдыстадон архайды центры алыхуызон 
платформётё ёмё сервистё, уыдоны руа-
джы ёнёматериалон активтё ахадгёдёр 
хуызы хъахъхъёд цёудзысты. Цёгат Ирыс-
тоны бон уыдзён, интеллектуалон исбонад 
цъынды райсгёйё, фёлварён проект царды 
рауадзын. Пайда кёндзён амалхъомады инно-
вацион ёмё ёфстёутты авналёнтёй.
Центримё ёмгуыстады руаджы республи-

кё, нымёцон хуызмё интеллектуалон бартё 
раивгёйё, разамынд дёттынмё бавналдзён. 
Коммерцион зилдухмё ёнёматериалон актив-
тё раивынён фёзындзён фылдёр фадёттё. 
РЦИ-Аланийы Сёргълёууёг Сергей Меняй-
ло куыд фёбёрёг кодта, афтёмёй Цёгат 
Ирыстон ёххёст у интеллектуалон ногдзинёд-
тёй, бакуыстытёй, ёндёр ахём бартёй. 

«Кусы нём, дунейы ёмбал кёмён нёй, 
ахём завод «Баспик» уадзы микроканалон 
пластинётё. Ног техникон фёндёттёй пай-
да кёнынц сё куыстады, уыдон базарадмё 
рахёссыны тыххёй ёппёт фёзилёнтё дёр 
хъуамё нымад, барст ёрцёуой. Ацы ценрты 
руаджы уыцы нысантё ёххёстгонд ёрцёу-

дзысты», – бафиппайдта республикёйы 
Сёргълёууёг.
Уый ма рёгъмё рахаста, фидёнмё, ома, 

2030 азмё, Сфёлдыстадон индустриты рёзты 
республикон концепци кёй бацёттё кодтой, 
уый дёр. Андрей Кричевский куыд радзырдта, 
афтёмёй нымёцон технологитёй пайда кё-

нын фадёттё аразы ёнёматериалон активтё 
цъынды дёттыны фёлварён проектён. Уы-
дётты тыххёй ёрхаста бёлвырд дёнцёгтё.

РЦИ-Аланийы 
Сёргълёууёг ёмё Хицауады 

пресс-службё 

 Ёмхъёлёсёй 

Горёты разамынд 
сбёрёг сты

Горётаг ёмбырды депутат-
тё ёмхъёлёсёй Дзёуджы-
хъёуы сёргълёууёгёй рав-
зёрстой Милдзыхты Вячес-
лавы. 2021 азёй Милдзыхы-
фырт уыд Дзёуджыхъёуы 
бынёттон хиуынаффёйады 
администрацийы сёргълёу-
уёг. Муниципалон скондты ре-
формёмё гёсгё горёты ра-

замонёг ёмё администраци-
йы хицауаы бынёттё баиу уы-
дзысты.
Депутаттё ма равзёрстой 

Дзёуджыхъёуы Минёвёртты 
ёмбырды сёрдары дёр. Ём-
хуызонёй сё хъёлёстё рад-
той «Иугонд Уёрёсе»-йы пар-
тийы фракцийы уёнг Таболты 
Сергейён.

 Парламентёй 

Промышленносты райрёзтён 
республикёйы ис ёппёт гёнёнтё дёр
Республикё Цёгат Ирыстон-Аланийы Парламен-

ты Советы уыд радон ёмбырд. Амыдта йё Парла-
менты Сёрдар ТУСКЪАТЫ Таймураз.

Депутаттё ёркастысты 
ёмё равзёрстой респуб-
ликёйы социалон-эконо-
микон ёмё ёхсёнадон-
политикон цардимё баст 
закъётты ёмё Парламен-
ты уынаффёты проекттё. 
Советы уёнгтё ёрны-

хас кодтой «Хёстон на-
мысы цёрён бынат»-ы 
Республикё Цёгат Ирыс-
тон-Аланийы кадджын 
номы тыххёй» Республикё 
Цёгат Ирыстон-Аланийы 
закъоны проектыл. Парла-
менты йём ёркёсынмё 

документ бацёттё кодта 
республикёйы Сёргъ-
лёууёг. Иннё аз бёрёг 
кёндзыстём Фыдыбёс-
тёйы Стыр хёсты Уёла-
хизы 80 азы. Ёмё, закъо-
ны проекты куыд загъд ис, 
афтёмёй, уыцы боны ка-
дён историон рёстдзинад 
бахъахъхъёныны, хъёба-
тырты ном сёнусон кё-
ныны тыххёй ёмё рёзгё 
фёлтёры патриотон хъо-
мылады нысанимё сфи-
дар кёнын хъёуы «Хёстон 
намысы цёрён бынат»-ы 
кадджын ном ёмё йё 
дёттын, Фыдыбёстёйы 
Стыр хёсты азты тох уёл-
дай карздёр кём цыд, 
ёмё адём ёнёкёрон 
хъёбатырдзинад кём рав-
дыстой, нё республикёйы 
уыцы цёрён бынёттён. 
Закъоны проекты фёдыл 
ныхас кодта Парламенты 
закъонёвёрынады, за-
къонад ёмё бынёттон 
хиуынаффёйады комитеты 
сёрдар Черчесты Аслан. 
Черчесы-фырт ма ёр-

кёсынмё цы закъётты 
проекттё рахаста, уыдон 
карздёр кёнынц корруп-
цийы ныхмё мадзёлттё, 
фылдёр кёнынц сёрма-
гонд ёфсёддон опера-
цийы архайджыты ёмё 
сё бинонты бартё, ны-
выл кёнынц бынёттон 
хиуынаффёйады архайд, 
ивддзинёдтё хёссынц 
Республикё Цёгат Ирыс-

тон-Аланийы иуёй-иу за-
къонёвёрынадон акттём.

 Уёрёсейы иннё реги-
онты закъонёвёрынадон 
оргёнтимё нё республи-
кёйы Парламенты баст-
дзинёдтё азёй-азмё 
кёнынц фидардёр ёмё 
парахатдёр. Афтё, цё-
гатирыстойнаг депутаттён 
нырёй фёстёмё баст-
дзинёдтё уыдзён Рес-
публикё Башкортостаны 
Паддзахадон Ёмбырд – 
Курултай, Тюмены облёс-
ты Думё ёмё Цёцёны 

Республикёйы Парламен-
тимё. Уый фёдыл Цёгат 
Ирыстоны Парламент ра-
хаста ёмбёлгё уынаф-
фёты проекттё. 
Советы уёнгтё бай-

хъуыстой «2017-2027 азты 
Республикё Цёгат Ирыс-
тон-Аланийы промышлен-
носты райрёзты», паддза-
хадон программё царды 
рауадзынён 2022-2023 
азты Республикё Цёгат 
Ирыстон-Аланийы про-
мышленность ёмё ин-
вестициты министрад 
республикон бюджетёй 
лёвёрд фёрёзтёй цас 
ёнтыстджынёй ёмё хё-
дзардзинёй спайда код-
той, уый сбёрёг кёны-
ны тыххёй» Республикё 
Цёгат Ирыстон-Аланийы 
Цёстдарён-нымайён па-
латёйы хъусынгёнинаг-
мё. Уый фёдыл раныхас 
кодта Цёстдарён-Ны-
майён палатёйы ауди-
тор Айларты Алан. Куыд 
загъта, афтёмёй прог-
раммёйы нысантё уыдыс-
ты промышленносты рай-
рёзтён, стёй, къабазы 
архайджытё кёрёдзийы 
ныхмё фёлёууынхъом 
куыд уой ёмё уыцы хуы-
зы фидардёр куыд кё-
ной, уымён мадзёлттё 
аразын. «Нымёцтём куы 
ёркёсём, уёд 2022 азы 
нысантё ёххёст ёрцы-
дысты 99 процентёй, сё 
сёххёст кёнынён ба-

хъуыд 31 милуаны 599 мин 
сомы, 2023 азы нысан-
тё та – 99,9 процентёй, 
бахъуыд сын 194 милуаны 
665 мин сомы», – загъта 
раныхасгёнёг ёмё бёс-
тон ёрдзырдта, промыш-
ленность ёмё инвестици-
ты министрад, стёй, Про-
мышленносты райрёзты 
фонд цавёр бадзырдтё 
арёзта, бизнес-пълантё 
ёххёст кёнынён нысан-
мёарёзт гранттё цал 
радта ёмё уыцы пълантё 
ёххёст кёнынмё цавёр 
цёстдард цыд, ёппёт уы-
дёттыл.
Фарстайы фёдыл ёмдо-

клад скодта Парламенты 
промышленносты, транс-

порты, бастдзинад ёмё 
амалхъомады комитеты 
сёрдар Киситы Мурат. 
Раныхас ма йыл кодта про-
мышленность ёмё ин-
вестициты министр Мёр-
зойты Владимир. Йё 
ныхасмё гёсгё, бизнес-
пълантё ёххёст кёны-
нён лёвёрд фёрёзтёй 
амалхъомтё куыд пайда 
кёнынц, уымё цёуы иу-
дадзыг цёстдард, ёмё 
уый бындурыл хатдзёгтё 
скёнынц. 
Фарстытё ёмё фип-

паинёгтё уыд Тускъаты 
Таймуразмё, Парламенты 
Сёрдары хёдивёг Дойа-
ты Светланёмё, депутат 
Черчесты Асланмё.  

 Советы уёнгтё ма цы 
закъётты проекттё рав-
зёрстой, уыдоны фёдыл 
ныхас кодтой Парламенты 
Сёрдары хёдивёг Гутна-
ты Аслёнбег, Парламен-
ты профилон комитетты 
сёрдартё Еленё Князе-
ва, Кочораты Олег, Джи-
оты Георги.  
Уымёй уёлдай, депутат-

тё бахастой ивддзинёдтё 
Парламенты Регламенты 
фёдыл къамисы скондмё 
ёмё сфидар кодтой Пар-
ламенты ёмбырды боны 
фётк. Уыцы фарстаты фё-
дыл ныхас кодта Тускъаты 
Таймураз. 

ДЕДЕГКАТЫ Зёлинё 

 Хицауадон преми 

Фёрнджын фёсивёд

 Цёгат Ирыстон хъёздыг у курдиат-
джын фёсивёдёй. Уыдон  тырнынц рё-
сугъд фидёнмё ёмё нё республикёйы 
хёрзёбонён архайынц алыхуызон фёси-
вёдон мадзёлтты. Сё фыдёбон ёнёр-
хъуыдыйё нё баззад. 
Знон РЦИ-Аланийы Хицауады Сёрдар 

Дзанайты Барис Хицауадон премийё 
схорзёхджын кодта, фёсивёдон полити-
кёйы ёнтыстджын къахдзёфтё чи кёны, 
уыцы раззагдёр минёвёртты. РЦИ-
Аланийы Сёргълёууёджы ёмё йёхи 
номёй сын ракодта зёрдёбын арфётё. 
  – Рёзгё фёлтёры ёнцой ‘рлёу-

уын, сё хорз фёндтё сын царды ра-
уадзынён республикёйы разамынд ёх-
хуыс кёны. Цёгат Ирыстон бирёнацион 
ёмё бирё динты регион у, ёмё, ацы ран 
алы адёмты фёсивёды минёвёрттё 
куыд хёларёй ёмё ёнгомёй архайынц 
нё иумёйаг хёдзары амондджын цар-
дыл, афтё бирё рётты нё. Сёрён стут 
алы хъуыддаджы дёр  ёмё уый уёлдай 
ёхсызгон у, не уёнгты нын ныфс уадзут  
райгуырён бёстёйыл ёнувыддзинадёй. 
Уырны мё, сымах хуызён фёрнджын  
кёстёртё кём  ис, уыцы ран фарн ёмё 
амонд кёй цёрынц. Ныр та мын бар рат-

тут уё фёзминаг хъуыддёгты фёдыл уын 
паддзахадон преми саккаг кёнын, – загъ-
та Дзанайты Барис.
Фёсивёдон политикёйы ёнтыстджын 

архайды фёдыл РЦИ-Аланийы Хицауадон 
премийы лауреаттё систы: Ёбиты Вале-
ри, Цёгат Ирыстоны паддзахадон  база-
радон-экономикон колледжы директор; 
Касаты Аслёнбег, РЦИ-Аланийы Фёси-
вёды комитеты «Ёфсёддон-патриотон 
хъомылад»-ы центры хайады хицау ёмё 
Дойаты Зелим,  Хёххон аграрон универ-
ситеты хъомыладон хайады хицау. 

САУТЁТЫ Тамилё

 Мё хъуыдытё 

Сыгъдёгдзинад – 
адёймаджы цёсгом

Ирон адём рагёй дёр сыгъдёгдзинадыл хёст уы-
дысты, цы – дзаумайё, цы – цардыуаджы ёппёт фё-
зилёнты. Хёрзёфснайд хёдзарёй-иу дзырдтой, йё 
кёрт, дам, мыды къусы хуызён у, зёгъгё. Раздёр 
заманты, уёлёдарёс кадавардёр куы уыди, хъуымац 
балхёнынмё куы нё уыди, уёддёр ирон лёг, кёд ём-
пъызтытё хёлафы цыд, уёддёр – сыгъдёг ёмё аи-
вёй. Уёдё ёхсёнадон бынёттё, уёлдайдёр хистёр-
ты «Ныхас»-ы бынат, кёстёртё дардтой ног чындзы 
уаты хуызён хёрзёфснайдёй. 

Нё абоны цардыуа-
джы та нё ёхсёнадон 
бынёттё цы уавёры сты? 
Куыд у сё сыгъдёгдзинад, 
санитарон уавёр? Або-
ны бёрцбарёнтёй куы 
барём, уёд нё горёты 
ёхсёнадон бынёттё сты 
хуыздёрхъуаг, фылдёр та 
– сыгъдёгдёр хъуаг. Уый 
горёты администрацийы 
ёдзёллаг архайды фёс-
тиуёг нёу, фёлё адё-
мёй дёр кёцыдёр хай 
ёхсёнадон бынаты сёхи 
фаг культурон уагыл кёй 
не ’вдисынц, уый бёрёг-
гёнён. Дёнцёгён ёр-
хёсдзынён, алы райсом 
дёр кём тезгъо кёнын, 
уый – Гёбёраты Иуанейы 
номхёссёг  аллей. Дис-

саджы рёсугъд, аив бынат 
тезгъо кёнынён, фёллад 
уадзынён.
Фёлё уыцы сыгъдёг-

дзинад адёмён чи лёвар 
кёны, уыцы ёфснайд-
жыты фыдёбонён фаг 
аргъ цёуылнё кёнём? 
Райсомы ёхсёз сахатёй 
дёр раздёр райдайы сё 
куыст: сёрфынц, бырон 
ёмбырд кёнынц, ласынц 
ёй, фёлё та дыккаг рай-
сом фёхсбандётты раз 
ёхсынёны цъёрттёй хур-

туаны хуызён ёмбёрзт. 
Ау! Уый куыд у, хорз адём! 
Алчидёр изёрыгон йё 
хёдзарёй аулёфынмё 
рацёуы, фёлё дё фарс-
мё бандоныл бадёг афтё 
чъизи куы кёна, уёд уый 
фёлладуагъд нё хуыйны, 
фёлё ма хинымёр тыхс-
дзынё. 
Кёд уыцы ёхсынёнтён 

ёнё ёхсынгё нал ис, 
уёд та дё бандоны фарс-
мё быронён ис сёрма-
гонд бырондёттё ёмё де 
’хсынёны цъёрттё уым 
ныккал. Ёхсёнадон бы-
наты сыгъдёгдзинад ёр-
мёст мёрзёгёй (ёфс-
найёгёй) аразгё нёу, 
уыцы сыгъдёгдзинад хъё-
уы не ’ппёты дёр.

Советон цардыуагыл 
абон кёд чидёртё цъыф 
калынц, фауынц ёй, уёд-
дёр ын йё хорздзинёдтё 
бамбёхсён нёй, фёлё 
сё хъёуы спайда кёнын. 
Уыцы дуджы уыдис адё-
мон дружинётё. Уыдон 
зылдысты уынгты, ёхсё-
надон бынётты, сё хъус 
дардтой фёткхалджытём, 
сё рохтыл сын хёцыдысты 
ёмё ёхсёнадон ёгъдау 
халджытё уыдысты дзёв-
гар къаддёр. 

Абон уыцы адёмон дру-
жинётён фенён дёр нал 
ис, радхёссёг пъёли-
цёйён дёр, афтё. 
Уёлдёр цы аллейы кой 

скодтой, уым-иу хайады 
пъёлицёйаг дыууё боны 
иу хатт куы разилид ёмё 
уыцы быронгёнджытён 
куы бауайдзёф кёнид, 
уёд хъуыддаг хуыздёрёр-
дём кёй фёивид, уый мё 
уырны ёнё дызёрдыгёй. 
Мё бар ёмё мё фён-

дон куы уаид, уёд сног 

кёнин адёмон дружинё-
ты куыст, пъёлицёйы кус-
джытё, раздёр куыд уыди, 
афтё та рад хёссиккой 
иумё. Цыбыр ныхасёй, 
ёхсёнадон бынёттём 
барадхъахъхъёнджытёй, 
хицауадёй, ёхсёнадон 
организацитёй фаг ёргом 
здёхт нё цёуы, ёмё ба-
радон фётк дёр фылдёр 
уымён цёуы хёлд.
Ног цардыуаг кёд чи-

дёртё хорзыл нымайыныл 
архайынц, уёд, цардёй 
бухъ чи кёны, ёрмёстдёр  
уыдон. Адёмы сёйраг хай 
та хорзёй мысы советон 
дуджы хорздзинёдтё.
Ноджы ма иу фиппаи-

наг. Ацы аллейы райда-
йёны ёвёрд ис цырт-бюст 
фыццаг ирон фыссёг Гё-
бёраты Иуанейён. Фыст 
ыл ис иронау дёр, уырыс-
сагау дёр, фёлё мыгга-
джы фыццаг дамгъё «Г» 
чидёр раппёрста, ёмё 
ма дзы баззад «...ёбёра-
ты», стёй ирон ёмё уы-
рыссаг текстты ёхсён цы 
тёлм уыди, уый дёр рап-
пёрстёуыд. Цёмён? Кёй 
хъыгдардтой?
Уый, ёхсёнадон бынёт-

тём фаг цёстдард кёй 
нё цёуы, уый фёстиу-
джытё сты. 

МАМИАТЫ Таймураз,
ёхсёнадон уацхёссёг

 Хъёууон хёдзарад 

Рамбылдта грант

ХЪАЙТМАЗТЫ Таймураз хъёууон хёдзаради-
мё зонгё у йё сывёллоны бонтёй фёстёмё. Цёгат 
Ирыстоны «Фермерты скъола»-йы ахуыр ыл хорзёр-
дём фёзынд. Ахуыр кодта ёртё мёйы. Уайтагъд бам-
бёрста, дарддёр ёй кём архайын хъёуы, уый. Йё 
дипломон куыст та курсы уыд ёппёты хуыздёр.
Хъайтмазты Таймураз 

райгуырд ёмё схъомыл 
хъёуы. Бинонтё бирё сты, 
ёмё сывёллёттё ёдзух 
сё ныййарджытён ёххуыс 
кодтой хёдзары куыстытё 
ёххёст кёнынмё. Цыдыс-
ты хосгёрстмё, зылдыс-
ты фосмё. Фёлё йём 
фермер суёвыны фёнд 
ёрёджы фёзынд. Агра-
рон университет фёуыны 
фёстё кусын райдыдта  
университеты кафедрёйы 

доцентёй. Иу афон вете-
ринарон факультеты зиу 
ракодтой, Таймураз та сын 
ёххуыс кодта фыстём зи-
лынмё. Уёд ём фёзынд 
ацы хъуыды дёр.
Бинонты ёнёмёт цар-

дён аккаг фёрёз фё-
зынд. Йё чысыл фермёйы 
Таймуразён ёххуыс кё-
нынц иууылдёр. Алкёмён 
дёр дзы ис куыст. Зёр-
диагёй зилынц мёргъ-
тём, фыстём, хъазтём. 

Алы фосмё дёр дзурынц 
йёхи номёй.  
Хъёууон хёдзара-

ды министрад ёмё 
«Россельхозбанк»-ы хъёп-
пёрисёй ацы аз нё рес-
публикёйы фыццаг хатт 
царды рауагътой ног про-
ект «Фермерты скъола». 
Ёртё мёйы дёргъы дзы 
сахуыр кодтой 30 адёйма-
гёй фылдёр. Сё зонын-
дзинёдтё сын ёнёвгъа-
уёй лёвар кодтой ху-
ыздёр ёмё фёлтёрд-
джындёр ахуыргён-
джытё, фермертё ёмё 
амалхъомтё. Бирё зо-
нындзинёдтё райстой 
фосдарынад ёмё зайё-
гойты дунейы тыххёй. Уыцы 

хъуыддаджы сын фёпай-
да сты практикон ахуыртё 
дёр. Къорды ахуырдзау-
тё сёхёдёг цы проекттё 
бацёттё кодтой, уыдон 
балёвёрдтой гранттём. 
Афтёмёй, Таймуразы 
куыст нымад ёрцыд хуыз-
дёрыл.
Цы ёхцайы фёрёзтё 

бафтыд йё къухы, уыдо-
нёй фёуёрёхдёр кён-
дзён йё хёдзарад. Йё 
бёллиц у стыр хёдзарад 
саразын, фёфылдёр кё-
нын фосы нымёц ёмё хи 
хёдзарон, сыгъдёг про-
дукци уадзын. Йё фёндтё 
йё къухы бафтёнт!

БУТАТЫ Азёмёт

 Нё хъёбатыртё 
                      

Намысджын хёстон
Рёстёг, рёстёг, ма мём кёс...  
Рёстёг, бамбёхс цёй, дё цёст.
Ма ёруадз дё уёз мёныл,
Мёныл ёмё ме ‘мбёлттыл...

                               (ДЖУСОЙТЫ Ёхсар) 

Ныр цалдёр боны  
рацыд, нё сыхы, Ден-
джызонты уынджы стыр 
зианы хабар куы ёр-
цыд... Елхоты хъёубёс-
тыл ёмё ёгас Ирыс-
тоныл дёр айхъуыст 
бёллёхы хабар Украи-
нёйё. Нал ис Гёззаты 
Георгийён йё зынаргъ, 
йё усгур лёппу Гёзза-
ты Тамерлан. Ацы аз, 
февралы мёйы бафыс-
та бадзырд ёмё бар-
вёндонёй ацыд ёфса-
ды рёнхъытём. 
Украинёйы зёххыл 

бархъомыс, ныфсхаст 
хъёбатыр лёппу йе 
‘мбёлттимё апрелы 
райдайёны карз тохы 
бацыд знёгтимё, фё-
цёф ёмё ма фёстаг 
туджы ‘ртахы онг уёд-
дёр иунёгёй, бынат 
ивгёйё ёмё туг кал-
гёйё, хёцыд цыппар 
боны 50 фашисты ных-
мё. Знёгтё йё куы нё 
ардтой, уёд ссыгътой 
быдыры хус кёрдёг... 
Бирё рёстёг ёй ны-
мадтой ёбёрёгёй 
сёфтыл. Фёстёдёр, 

цыппар мёйы фёстё 
йын йё мард ссардтой 
сыгъд быдыры...

– Тамиччы зыдтон 
мёй ёмё ёрдёджы 
бёрц. Раст, цыма, иумё 
рагёй кёрёдзи зыд-
там, – дзуры йё хёстон 

ёмбал Магомет Клы-
чев – иумё уыдыстём 
10-ём танкты дёлхайа-
ды, иумё цёхх-къёбёр 
дих кодтам, нё хёслё-
вёрдтё иумё ёххёст 
кодтам, нё зын, нё тох 
хёсты быдыры уыд иу. 
Уыд ёцёг адёймаг! 
Цардбёллон, хъёл-
дзёг, дзырдта-иу, би-
нонтё кёй ёркёндзён 
фёсхёст. Тынг зын мын 
у, йё фёндтё нё сёх-
хёст сты... Хёст ёгъа-
тыр у... 
Тамик ахуыр кодта Ел-

хоты бирёкъабазджын 
колледжы. Фёстёдёр 
дыууё азы баслужбё 
кодта Гёрзифтонг тых-
ты  рёнхъыты.

2008 азы, Гуырдзыс-
тонимё ныхлёуды рёс-
тёг, уыд Хуссар Ирыс-
тоны. 2010 азёй 2012 
азмё службё кодта 
Цёцёны зёххыл.     
Кадимё бавёрдтой 

Гёззаты Георгийы фырт 
Тамерланы хъёубёсты 
адём йё райгуырён 
хъёуы... Ирон адёмы 
ныфсхаст, ёхсарджын 
ёмё намысджын хъё-
батыр хъёбулы ном рох 
нё уыдзён, цалынмё 
цёрём, уёдмё. 

                     
БЫЗЫККАТЫ 

Земфирё

 Мёздёджы районёй 

Бабуц кодтой хистёрты
Мёздёджы районы Ацёргё адё-

мы хёдзар-интернаты цёрджытён 
уыд фембёлд курдиатджын мёз-
дёггаг поэттё  Татьянё МИЩЕН-
КО ёмё Илья БОТИЕВИМЁ. 

Сё литературон изёр  хуынд 
«Удёй  удмё ныхас». Арёзт та ёр-
цыд федералон проект «Хистёр 
фёлтёр» царды рауадзыны ныса-
нён. 
Фембёлды ма уазджытёй уёлдай 

архайдтой Мёздёджы районы Цёр-
джытён социалон ёххуысы цент-
ры кусджытё. 

– Фембёлды архайёг поэттё 
Татьянё Мищенко ёмё Илья Бо-
тиевмё ис ёмдзёвгётё фыссын-
мё Хуыцауёй лёвёрд курдиат. 
Семё кёй аныхас кодтам ёмё 

нын се ’мдзёвгётё кёй бакасты-
сты, уый тыххёй сын стыр бузныг, 
– загъта Мёздёджы районы Цёр-
джытён социалон ёххуысы цен-

тры хъёппёрисджын къорды уёнг 
Любовь Унтилова.  

Нё уацхёссёг  

 Ахуырад 

Фидын сын нё хъёудзён
Ссёдз мин бынатёй 

фылдёр фёзындзён Цё-
гат Ирыстоны сабиты 
уёлёмхасён ахуырады 
къабазы. Уый тыххёй 
хъусын кёны нё респуб-
ликёйы разамынд.

Дзуарыхъёуы скъола-
дзаутё зонынц алцыдёр 
сё хъёуккаг хъёбатыр 
Гёздёнты Аланы царды 
хабёрттёй. Уый хёцыд 
сёрмагонд ёфсёддон 
операцийы Уёрёсейы 
ёфсёддон хёйттёй сё 
иуы. Быцёуы рёстёг 
райста контузи, фёлё 
иуцасдёр йё чемы куы 
’рцыд, уёд батагъд кодта 
йё цёф ёмбёлттён фех-
хуыс кёнынмё. Госпитёл-
мё ма йё бахёццё код-
той, фёлё нал сдзёбёх. 
Уыдис майор, саккаг ын 
кодтой Жуковы орден мё-
лёты фёстё. 
Аланы номарён фёй-

нёджы фарсмё сты Гёз-
дёнты авд ёфсымёры 
хуызистытё дёр. Уыдон 
сё цард радтой Фыды-
бёстёйы сёрвёлтау.
Уыцы музейыл 

цёуы дёс ёмё дыу-
уиссёдз азы бёрц. Ён-
дёр ахём музейтё Алаги-
ры районы нал ис. Скъола-

дзауты фёнды йё архив 
ын нымёцон уагмё раи-
вын.
Црауы хъёуы скъолайы 

та сывёллётты ахуыр 
кёндзысты хёдзары дзау-
матё аразыныл ёмё 
хъёдимё кусыныл. Ныри-
дёгён уал сём гыццыл 
зырнёйзилён (токарный) 
станоктё дёр ис. Уёлём-

хасён ахуырады фёлгёты 
дзы архайдзысты фыццаг 
къласёй иуёндёсёмы 
онг лёппутё. Чызджытё 
та хъуамё базоной хуы-
йын, райдайёны сын баца-
мондзысты хуыйён маши-
нётёй ёдасёй кусын. 
Ёппёт уыцы ахуыртыл 

фидын нё хъёудзён, 
цёудзысты сём дыууис-

сёдз лёппуйы ёмё дыу-
уиссёдз чызджы. «Алы 
сабийы ёнтыст», зёгъгё, 
уыцы федералон проекты 
фёлгёты. 
Уыцы ног арфёйаг хъёп-

пёрисён паддзахад ра-
уагъта ссёдз милуан 
сомы. 

Нё уацхёссёг

Хорз хёринаг – ёнёниздзинады бындур
Дзёуджыхъёуы хёлцы комбинаты продукцийы рауагъд 30 проценты 

фылдёр фёци. Цы хёринёгтё дзы уадздзысты, уым уыдзён, сывёллёт-
тё дёр ёмё ас адём дёр ёхсызгонёй кёй агурдзысты, ахёмтё. 
Уёлдай пайда уыдзён сывёл-

лёттён, цёмёй рёзой ёнёнизёй, 
цардхуызёй. Фылдёр ёргом здёхт 
цёудзён карчы дзидзайё, карто-
фёй, халсартёй алыхуызон хёри-
нёгтём, комбинаты менюйы стыр 
бынат бацахсдзён къёдор дёр.

Уыцы-иу рёстёг комбинаты сёр-
магонд специалист Хадыхъаты 
Еленё саразы горёты скъолаты 
ёнёниздзинады уроктё, уым радзу-
ры скъоладзаутён хуымётёг, ён-
цон ёмбарён ёвзагёй, цавёр хё-
ринёгтё сты буарён пайда, цавёр-

тё та – нё. Еленё йёхёдёг куыд 
зёгъы, афтёмёй уыцы куыст у ахс-
джиаг, хъуамё сывёллёттё зоной 
суанг се ’взонг азтёй фёстёмё 
дёр уыцы хабёрттё ёмё дзы хат-
дзёгтё кёной.
Комбинаты ног хёринёгтён уал 

ныридёгён аккаг аргъ скодтой го-
рёты скъолаты ёмё рёвдауёндёт-
ты разамонджытё, ныййарджытё, 
стёй скъоладзаутё сёхёдёг дёр.



3№ 170 (26143) 2024 АЗЫ 19 СЕНТЯБРЬ – РУХЁНЫ МЁЙЫ 19 БОН

 Фыдбылызы азёлд 

Рёсугъд сты Ирыстоны хёхтё цёгаты ’рдыгёй ёмё хусса-
ры дёр, фёлё рёвдауын куыд зонынц, уымёй бирё фылдёр 
та ёфхёргё кёнынц. Ёгъатыр сты, тёригъёд нё зонынц. Тар 
хъёд, зёрдёрыст куы ёнкъариккой, уёд 1930 азы Хуссар Иры 
(Къуыдаргомы) Джусойты мыггаджы зёй нё фёластаид, афтё 
куы нё уаид, уёд уый дёр Хуссар Иры Хахеты хъёуы зёй-
лёсёны бын нё фёкодтаид.

Афтё куы нё уаид, уёд Уёлла-
джыры нёргё хъёу Джинат ёдзё-
рёгёй нё баззадаид.
Ирыстоны кёмттён дыууёрды-

гёй сёхи нёмттё ис, сё нымёц 
дзёвгар у. Фёлё уыцы кёмтты 
’хсён сё ном уёлдай хъуыстгонд 
сты Дзауы ком ёмё Хъобангомён. 
Ёрдз уыдон уёлдай рёсугъддё-
рёй сфёлдыста. Уёдё сё хъёу, 
сё уыгёрдёнтё, сёрвёттё, ёв-
дадзы хос чи у, уыцы суадёттё 
ёмё суёрттё. Дёрдтыл хъуыст-
гонд у йё ном Хъёрмёдонён, ёв-
дадзы хосгёнён бынатыл нымад чи 
цыдис рагзамантёй фёстёмё.
Фёлё уыцы рагзамантём куы 

акёсай, уёд дзы фендзынё, сё 
лёггёдтёй сё фыдбылызтё фыл-
дёр кёй сты. 2002 азы рухёны 
мёйы, сентябры изёрёй, Ирыс-
тон ёмё нё бёстёйыл фыдуа-
цы фыдох айхъуыст. Ёрцыд стыр 
ёрдзон фыдбылыз, адёймаджы 
сёрызонд кёй нё ахсы, ахём цау. 
Балцёджы цалх атылд Иры зёх-
хыл, Руймоны фыдызнаг атыдта йё 
хъаймёты бёттёнтё, сугъты цагъд 
кодта, йё развёндагыл цёлхдуртё 
цы ёййёфта, уыдон.
Хъолайы цъити ратыдта ёмё Гё-

налы комы уым дёлёмё йё хъё-
лёсы ахаста, йё размё цыдё-
риддёр ёмё чидёриддёр фёци, 
уыдоны. Аргъёутты авдсёрон кал-
мау рабырыд йё хуыггомёй ёмё 
йё амёттаг баисты 135 адёй-
маджы.
Зёрдёдзёф фесты Ирыстоны 

адём, стырёй, чысылёй. Не ’хсё-
нёй нын атыдта нё уарзон хоты, 
ёфсымёрты, ныййарджыты, сё 
аивадёй адёмы дисы чи ёфтыдта, 
уыцы нёртон фёсивёды, бёхты 
театр «Нарты» артистты: Кънатта-
ты Тауызбеджы, Къесауонты Аланы, 
Гаджиты-Зассеты Викторы, Багаты 
Зазайы, Сланты Сосланы, Газанты 
Маринёйы, Беджызаты Маринё 
ёмё Тохтиаты Русланы.
Уыцы ёлгъыст бон мёскуыйаг 

уазджытё, нё бёстёйы зындгонд 
ёмё не ’ппётён дёр уарзон ар-
тист, режиссер Сергей Бодров йё 
киноисёг къордимё Хъёрмёдоны 
куыста йё ног киноныв «Связной»-
ыл. Семё уыдысты нёхи фёсивёд 
дёр – «Нарты» барджытё. Сергей 
сё фёхуыдта йё кинонывы арха-
йынмё.
Райдзаст, фёззыгон хур бон 

бёргё уыд кусынён, фёлё... 22 
милуан тоннёйы ихзёй комы 15 
километры дёргъён йё быны фё-
кодта. Нё бацауёрста санатори 
«Хъёрмёдон»-ыл дёр. Бодровы ки-
нокъордимё уыдысты нё республи-
кёйы Фёндёгтыл ёдасёй цёуыны 
паддзахадон инспекцийы патру-
лон службёйы кусджытё Сихъоты 
Алик ёмё Гиоты Зауырбег. Ничи-
уал сё аирвёзт, рухс дзёнёт сё 
хай. Цард-цёрёнбонты ирон адё-
мы фёлтёртён хёхтё сты ныф-
сы, хъахъхъёныны ёмё царды 
хос. Хёхтё, нё фыдёлты уёзёг, 

уё номёй, уё узёлдёй нё сёр-
тё хёссём бёрзонд! Уё цёрайё 
сыгъдёг арвы бын цёрём, хур нё 
зёрин тынтёй тавы.
Рагзамантёй нё дисы ёфтауы 

аивадон литературёйы Кавказы 
ёрдз, хёхтё цы ирд ахорёнтёй 
нывгонд ёрцыдысты, уый.
Нё зёрдыл ёрлёууынц Миха-

ил Лермонтовы поэмё «Демон»-ы 
рёнхъытё:

"... и между них
Прорезав тучи,
Стоял всех выше головой.
Казбек, Кавказа царь могучий.
В чалме и ризе парчевой..."
Алчидёр уарзы йё Фыдыбёстё, 

дурты йеддёмё дзы куы ницы уа, 
уёддёр. Йё райгуырён хёхты уын-
дёй никуы бафсёст, фёлё сын се 
’нусон тыхст ёмё уырыд цард йё 
фёстаг бонты йё зёрдё ёхсыдта 
поэт Ованес Туманянён:

«Куы скёсын нё хёхтём,
уёд фенын ёврёгътё,
сё бынмё – нё хъёутё
нё хёрзуд, рыст адём!.."
Кёй зёрдё нё сагайдзысты нё 

хурты-хур Къостайы ёгъуыстаджы 
ныхёстё:

«Мё цёстысыг донау мызти,
Мё зёрдё фырцинёй рызти, –
Куы скастён 

нё цъитиджын хёхтём»
Хёхтё ёмё Иры дзыллё кёрё-

дзиуыл ёнгом баст сты, иу уысм 
дёр нын хицёнёй нёй цёрён.
Фёлё зёрдыл дарын хъёуы: иу-

дадзыг хёхты ёрдзы сконд у тыз-
мёг ёмё ёгъатыр. Рёвдаугё дё 
куыд бакёной, ёфхёргё дёр – 
афтё. Бёргё, куы уаид хёхтёй 
адёймаджы ёнкъарынад, уыны-
нён цёстытё, дзуапп куы зоник-
кой, уёд сё бафёрсиккам: ёнусты 
мидёг сё дёлбазыр ёууёнкджы-
нёй чи цёры, уыцы зёрдёхёлар, 
цардбёллон адём, хёхты бардуаг 
– дзуёрттён сыгъзёрин тёбёгъ-
ты табуйаг ёртё уёливыхёй ёмё 
ёлутонёй кувёг адём, ёнё аххо-
сёй аххосджын цёмён фесты?

20 азы рацыд Хъолайы ихзёй 
цъитийы ракалдыл. 2002 азы 20 
сентябры майрёмбоны изёры аст 
сахаты ёмё дёс минутыл ёвип-
пайды дымгё сыстад. Хъёрмёдо-
ны сёрмё мигътё ёддёг-мидёг 
ауадысты, Гёналгом сау тары ёр-
ныгъуылд. Тыхуарын ёмё тыхджын, 
тёссаг гуыбар-гыбурёй кёмттё 
нёрыдысты, хъустё къуырма код-
той. Зёхх ёмё арвы фыдёх баиу 
сты. Хъолайы цъити ратыдта ёмё 
ихзёй рафсёрста. Ихты, дурты 
донёмхёццё ламийы ёбуалгъы 
зёй рацыд Гёналдоны донвёдыл, 
цёуылдёриддёр ёмбёлд, уыдон 
ссёндгёйё, йемё хёсгёйё.
Баурёдта йё тъунел ёмё къё-

дзёхджын рагъы нарёг, фёлё йё 
ламихёццё зёй рахёццё Джызё-
лы хъёуы сёрмё – хъёумё ма йё 
бахъуыд ёрмёст дыууё километ-
ры. Ёмбисонды, ёбуалгъы митё 
бакодта. Ныррызт Иры дзыллё 

сёрёй къёхтём. Нё райгуырён 
хёхтёй фыдбылызы, фыдбоны зёй 
Джимарайы хох, Хъолайы цъитийё, 
Руймонау рафсёрста. Изёррухсёй 
Хъёрмёдон-Гёналгом гёныстон 
фестад. Хъолайы цъити-ихзёй уд-
хёссёг цы бакуыстай? Иры хуыз-
дёрты цёрдудёй куы баныгёдтай.
Ёрдзы ныхмё адёймагён йё 

бон цы уыд, уёлдайдёр зёйра-
калды. Зёйласты фыдбылыз нё 
фыдёлтёй бирёты бабын кодта, 
дёнцёгтё бирё. 20 азы размё 
Хъолайы цъитийы зёйы фыдохён 
нёхёдёг – ёвдисён. Фёмард дзы 
134 адёймаджы, уыдонёй нудёсы 
мёрдтё ссардтой, сё фылдёр – 
ёрыгон ахуыргонд фёсивёд. Сё 
бинонтё, сё хиуёттё, Иры дзыл-
лё сыл фёхъыг кодтой. 115 дуджы 
фёдисоны Иры ахсджиаг хъёбулы 
ёнустём баззадысты цъити-зёйы 
ёбёрёг сёфтёй. Уыцы зынгхуыс-
тытён сё табёты раз не ’рлёууыд, 
йё рустё тонгё, ныййарёг мад. 
Ныййарджытё хъарынц се ’взонг 
хъёбулты тёригъёд уёларвмё.
О, Стыр Хуыцау! Ракёс, сёркъу-

лёй – табугёнгё дёуёй курём, 
цёй-ма, нё ёвзонг хъёбулты кём 
агурём, нё цёссыг кёдём ка-
лём?!
Адёмы маст ёмё мароймё 

дзёнёты бадинаг курдиатджын 
поэт Цомайты Ростиславы ёнкъа-
рёг зёрдё ныккёрзыдта ёмё йё 
«реквием»-ы ёрхёндёгёй фыста:

"Куыд ма уарзон мё хёхтё?
Йё тугёрхём ёртёхты
Куы бабын сты адём,
Сё хисты ныр куыд бадём?
Афтид чырын ныгёнём,
Уёдё ёндёр цы кёнём?
Куынё арём нё мёрдтё
Кём сын кёнём 

уёлмёрдтё?"
Иры адёмы тёригъёдёй, бёр-

зонд арвыл бандзыг мёй, Сёнайы 
хох, тёфёрфёсгёнгё, сау мигъ-
ты ’хсён ёрныгъуылд, йё дёлвёд 
айнёг къёдзёхтё скодтой сё сау-
тё. Иры хъыг – ёгёрон цёссыг ту-
гёй згъоры, ёрдзы фыдракёндён 
ницы у нё бон, ёгъгъёд фёуёд 
ёрдзон фыдбылыз ёмё Ирысто-
ныл фыдвёндтё чи кёны, уыдо-
нён. Ме ’нкъард уац фёуыдзынён 
Джыккайты Шамилы зёрдёмё-
хъаргё ёмдзёвгёйы ныхёстёй:

"Ёрдзы знаггад 
цинтём разилёд

Иры адёмыл хур 
рёвдаугё ракёсёд.

Тёрхоны лёг чи сси 
хёрам ёмё хинёй,

Нё адёмыл чи цёуы, 
знагау, мёнгардёй,

Фыдызёххёй 
чи кёны базар, – 

Уый баййафёд йё азар".

Хъолайы цъити-зёйы бын чи ба-
бын, уыцы зынгхуыст адёмы цырт-
дзёвёныл фыст ис ахём ныхёстё:

«Мах баззадыстём ёнё сымах,
Сымах та баззадыстут махимё».
Уый арф, вазыгджын хъуыды у. 

Ирон адём Хъолайы цъитийы фыд-
бёллёх сё зёрдёмё хёстёг 
райстой ёмё йын рохгёнён нёй.

ГУЫЛЁРТЫ Барис,
ёхсёнадон уацхёссёг

 КЪОСТА:
«Фыдёлтёй нын баззад зёйы сёфтён рад»

Хъолайы цъитийы 
ракалдёй ирон адём 
зёрдёдзёф фесты

 Байаты Гаппойы райгуырдыл сёххёст 155 азы 

Ирд фёд ныууагъта
Ирыстоны зындгонд политик, ёхсёнадон архайёг, адвокат, рухс-

тауёг, публицист, ахуыргёнёг, тёлмацгёнёг, ирон мыхуыры бын-
дурёвёрёг ёмё революцийы агъоммё Дзёуджыхъёуы фыццаг 
мэр, Байаты Гаппойы райгуырдыл сёххёст 155 азы.

Цавёр лёг уыд, йё миддунейы 
сконд ёмё уды миниуджыты фё-
дыл нын абон ничиуал радзур-
дзён, фёлё йё йё заманы чи 
зыдта, уыцы адёмы мысинёг-
тё, къухфыстытё баззадысты ар-
хивон гёххёттыты, наукон ёмё 
ахуыргёнён чингуыты.
Кёй зёгъын ёй хъёуы, Байаты 

Гаппойы мах фылдёр зонём Хе-
тёгкаты Къостайы сфёлдыстадон 
царды хабёрттёй. Поэты «Ирон 
фёндыр» мыхуыры рацыд ёмё 
рухс федта Гаппойы фёрцы. Чы-
сыл дзы иуёй-иу рёнхъытё кёй 
срёстытё кодта, уый бирё ахуыр-
гёндтё нё ныббарстой. Уымён 
ёмё нын Къоста куыд зынаргъ у, 
афтё зынаргъ нын сты йё алы ны-
хас ёмё дамгъё дёр, раст куы 
нё уыдаид йё фыст, уёд дёр.
Гаппо ирд фёд ныууагъта Ирыс-

тоны хъёздыг историйы «къё-
бицы». Уый йё алыварс ёмбырд 
кодта ирон интеллигенцийы минё-
вёртты, горёты фыццаг мэр уёв-
гёйё, архайдта йё адёмён ахуы-
ры рухс хёссыныл. Граждайнаг 
хёсты фёстё бахауд эмиграцийы 

уылёнты ёмё бирё азты дёргъы 
историйы иртасён сыфты амынд 
цыдис монархийы ёлгъыст ив-
гъуыды минёварёй. Фёлё рёс-
тёджытё рацыдысты ёмё 1991 
азы Гаппойы цардмё фылдёр 
ёргом аздёхтой. 1995 азы Цё-
гат Ирыстоны хицауадон къамис, 
горёты уёды мэр – Михаил Ша-
талов ёмё РЦИ-Аланийы Парла-
менты депутат Байаты Хъазыбег 
дард Германёй Гаппойы стёгдар 
ёрбаластой йё райгуырён Ирмё.
Ныгёд ёрцыд Хетёгкаты Къос-

тайы фарсмё. Гаппойы сфёл-
дыстадон бынтё уёрёх ёмё 
мидисджын сты: литературон 
уацмыстё, публицистон ёрмё-
джытё, историон ёмё эконо-
микон очерктё, барадон документ-
ты хуызёгтё ёмё бирё фыстё-
джытё.
Байаты Уасилы фырт Георги,  

йё ёмдугонтё йё Гаппо хуыд-
той,  райгуырдис 1869 азы Оль-
гинскёйы, мёгуыр зёхкусёджы 
хёдзары. 1889 азы каст фёцис 
Дзёуджыхъёуы гимназ ёмё 
дарддёр бацыд Новороссийскы 
университеты юридикон факуль-
тетмё. Уыцы рёстёг Гаппо йё 
ёргом аздёхта ирон адёмы ис-
тори ёмё культурё сахуыр кё-
ныны фарстатём. Ахуыры фёстё 
архайдта ирон чингуытё мыхуыр 
кёнынён бындур сёвёрыныл. 
Йёхёдёг цы ёрмёджытё ёмё 
уацтё фыста, уыдон та хаста, уыцы 
рёстёг Хетёгкаты Къоста ра-
замынд цы газетён лёвёрдта «Се-
верный Кавказ», зёгъгё, уырдём. 
Бастдзинад дардта уёрёсейаг 
наукёйы зындгонд минёвёрттё 
– кавказиртасджытё, академиктё 
Всеволод Миллер ёмё Михаил 
Ковалевскиимё.
Афтё, 1897 азы, Гаппо Миллер-

мё арвыста, кавказаг хохёгты 
царды тыххёй ёрмёг, цёмёй 
йё уый ныммыхуыр кодтаид га-
зет «Русские ведомости»-йы. Йё 
ёрмёджы Гаппо бёстон фыста 
Терчы облёсты «земские учреж-
дения», зёгъгё, кёй хуыдтой, уы-
дон куыд тынг ахсджиаг уыдысты 
хохёгты гёвзыкк царды, баххуыс 

сын кёныны уёрёсейаг мыхуы-
ры фёрёзтё ахъаззаг кёй сты, 
уый тыххёй. Гаппо ма йё фыстё-
джы фёнысан кодта, ирон чин-
гуыты мыхуыры фарстайыл дёр 
кёй архайы, уый: «Дело издания 
осетинских книг я продолжаю. В 

день пушкинского юбилея появил-
ся сборник стихов первого наше-
го поэта и видного общественного 
деятеля Коста Хетагурова. Кни-
га издана в количестве 21 тысяча 
экземпляров и быстро разошлась 
по всей стране. Книга завоевала 
всеобщую симпатию и послужила 
толчком к серьезному изучению 
своего народного языка среди ин-
теллигентной молодежи", – фыста 
Гаппо.
Байы-фырт уыдис, Цёгат Кавка-

зы промышленность ёмё хъёууон 
хёдзарады кооперативон змёлды 
фыццаг аразджытёй иу. Архайдта 
"Поземельный банк»-ты арёзта-
дон мадзёлтты, иу банк сарёзта 
йё райгуырён Ольгинскёйы дёр. 
Гаппо ёххуыс кодта ирон зёхкус-
джытён ёфстёуттё райсынён 
ёмё афтёмёй бирётё сёхи 
куысты къабазы рёзтыл архайд-
той. Теркаг хъёууон хёдзарады 
разамынды уёнг уёвгёйё дёр 
Гаппо йё тых, йё хъаруйё арёз-
та ирон зёхкусджыты хъёууонхё-
дзарадон равдыстытё Дзёу-
джыхъёуы аразыныл. Байы-фыр-
ты ёнтыстджын хъуыддаг уыд, 
1900 азы паддзах Никъала, дыккаг 
Кавказы наместникы ёмё кавка-
заг интеллигенцийы бирё курди-
ёттём гёсгё, куы сфидар кодта 
Ёфсёддон министрады уынаффё 
– Кадетты корпус саразыны тых-
хёй. Уый уыдис Хуссайраг зылды 
егъаудёр ёфсёддон ахуырады 
уагдон. Кадетты корпусы фёзынд 
тынг цымыдисаг уыд ирон фё-
сивёдён ёмё бирётё ардём 
ахуыр кёнынмё ёрбацыдысты. 
Революцийы агъоммё зындгонд 
уыдысты ирон инёларты нёмттё: 
Абациаты Дмитри, Байаты Михал, 
Борыхъуаты Алыксандр, Хъуысаты 
Инал, Фидараты Афёхъо, Хёбё-
латы Сергей, Тугъанты Аслёнбег, 
Хоранты Созырыхъо, Дзанхъи-
сты Къузма, Кочынаты Алыксандр, 
Таучелаты Арсений ёмё Тебиаты 
Иосиф.

1905 азы фыццаг уырыссаг ре-
волюци куы райдыдта, уёд Байа-
ты Гаппо ёвзёрст ёрцыд Дзёу-
джыхъёуы горётаг думёйы фи-

диуёгёй, стёй – горёты сёргъ-
лёууёджы хёдивёгёй. 1908 азы 
Дзёуджыхъёуы скодтой ёвзёрс-
тытё, горёты сёргълёууёгёй 
ёвзёрст ёрцыд Михаил Орел, 
фёлё уыцы хёстё ёххёст кодта 
Гаппо, уымён ёмё иудадзыгдёр 
Михаил рынчынтё кодта. 1912 азы 
горёты сёргълёууёджы бынат-
мё нысангонд ёрцыд Гаппо. Бирё 
ёргом здёхта барадон-политикон 
фарстатём дёр. 1916 азы афёл-
гёст скодта Цёгат Ирыстоны адё-

мон ахуырады уавёрыл. Цы бирё 
лыггёнинаг хъуыддёгтё дзы 
сбёлвырд кодта, уыдон ёххёст 
кёныны тыххёй Гаппо расидтис 
зылды сёрмагонд совет саразын-
мё. Февралы революцийы фёс-
тё, 1917 азы нё бёстёйы цен-
тры дыууё хицауады куы сёвзёрд 
(двоевластие), уёд Байы-фырт 
ссис политикон организаци «Хо-
хёгты иугонд цёдис»-ы аразджы-
тёй иу. Советон Цёдис куы ёрфи-
дар, уёд та Гаппо 1920 азы ацыд 
Тифлисмё ёмё уым ёмгуыст 
кодта бирё рауагъдёдтё ёмё 
политикон архайёг Цёлыккаты 
Ахмётимё, газеттё «Вольный го-
рец», «Ног цард»-имё.

1921 азы, большевиктёй хи ба-
фёсвёд кёныны тыххёй Герман-
мё ацыд. Политикон цардёй йёхи 
аиуварс кодта ёмё райдыдта 
ахуыргёнёджы ёмё иртасён 
куыст кёнын, Всеволод Миллер 
ёмё Михаил Ковалевскийы иде-
йёты рёзтыл ёмё ирон адё-
мы этногенезыл индоевропёйаг 
ахадындзинады иртасён куыстыл 
архайын. Берлины, Гумбольдты 
номыл университеты сарёзта 
скёсёйнаг ёвзёгты кафедрё, 
фёлё Ирыстонимё наукон баст-
дзинёдтё саразын та йё къухы 
нё бафтыд ёмё советон ирон ин-
теллигенцийы фылдёр хай сёхи 
Байы-фыртёй аиуварс кодтой. 
Банымадтой йё монархион хицау-
дзинады фарсхёцёгыл.
Байаты Гаппо бирё хёрзтё са-

рёзта Ирыстонён, ирон адёмён, 
цы рёстёджы цард ёмё цы ёх-
сёнад уыдис, уыцы царды до-
мёнтём гёсгё. Рёстаг адёймаг, 
сёрибаруарзаг, уыдис, куыд прог-
рессивон, афтё социалон-полити-
кон идеалты хицау. Йё ном хёссы 
абон Дзёуджыхъёуы уынгтёй иу. 
Фёрсёй-фёрстём, йё кёстёр 
ёфсымёр Чермены номыл уын-
гимё. Гаппойы биографи нырма 
иртасын хъёуы, ахём хъуыдыйыл 
хёст сты историиртасджытё.

САУТЁТЫ Тамилё

Къоста ёмё Къоста ёмё БАЙАТЫБАЙАТЫ Гаппо  Гаппо ЦЁЛЫККАТЫЦЁЛЫККАТЫ бинонтимё бинонтимё

 Фыссынц «Рёстдзинад»-мё 

Адёмимё 
цёрын хъёуы

Ёз дён Гуыбаты Эммё, Джызёлы цёрёг, кусын 
сывёллётты санаторон скъолайы санитаркёйё. Цал-
дёр хатты бацыдтён «Рёстдзинад»-ы редакцимё. 
Фёфёнды мё раарфё кёнын, кём – ме ‘мбалён, 
кём – сыхагён, куы та – ме ‘мкусёгён. Фёстаг аз 
иу цалдёр хатты уыдтён "Мыхуыры хёдзар"-ы. 
Мё зёрдё тынг ёнкъараг у, ёмё, зёгъгё, иу зул 
цёстёнгас, иу схуыст ныхас дёр банкъардтон, уёд 
дыккаг хатт нал бацыдаин.

Ёвёдза, адёмимё цёрын куыд хорз ёмё куыд 
диссаг у... Фыдёлтёй баззад ёмбисонд: "адём 
кёрёдзи фёрцы сты", зёгъгё. Кёд кёрёдзийён 
хёдзёрттё нё сараздзыстём, уёддёр мё зё-
гъын фёнды, уё газеты кусджыты тыххёй. Хуымё-
тёг, ёгъдаухёссёг, саламджын, сё куыст чи уарзы, 
ёхсёнадимё ёнгом чи у, адёмы чи хынцы ёмё 
сын сё хъёр чи ‘мбары, уыцы хорз журналистты 
тыххёй.
Уё редакцимё куы бацёуын, мё курдиат сын куы 

радзурын, уёд мын райдайынц зёрдиагёй ёххуыс 
кёнын, фыссын, ёмё уёд газеты фарсыл мё хъуы-
дытё ссарынц сё ран. Хорзёй хорз зёгъын фё-
хъёуы. Сё хъусдард ёмё лёмбынёг ахаст сё 
фиппаинёгтимё мё арфётё бавёййынц хъёздыг-
дёр ёмё аивдёр.
Газет куы райсём, уёд ёй сыхёгтимё иумё ба-

кёсём. Ёмё сё уёд алкёй дёр бафёнды ирон 
газет йё къухмё райсын, бакёсын, кём та ёввахс-
дёр базонгё уёвын, ёз сын кёй кой ракёнын, 
уыцы адёймёгтимё. Куы сын радзурын, куыд мын 
баххуыс кёнынц, уёд сын ёхсызгон вёййы, дис 
сыл фёкёнынц. Ныр газет фыссын афон куы уыд, 
афёдзы дыккаг ёмбисён, уёд нё сыхы, кёд нё 
рёдийын, се ‘ппёт дёр рафыстой газет, ёмё сё 
бузныг дён.
Сымахён та уёлдай бузныг, нё уарзон газет 

«Рёстдзинад»-ы кусджытё, уё аудындзинад, уё иу-
зёрдион ахаст ёмё лёггады тыххёй. Ёнёниз ут, 
дзёбёхёй, зёрдёрайё адёмы фарнён кусут нё 
иунёг ирон газеты, ёмё уё къухы ёфтёд ёнтыст-
дзинёдтё кёддёриддёр! Иу бинонтау стут, архай-
ут нё ирон фарнён, ёмё уё зёрдиагдзинад, уё 
иудзинад уёлахиз уёд!
Уёлдай арфётё ма зёгъын уё сёйраг редакто-

рён!
ГУЫБАТЫ Эммё,

Джызёл

Хъёбысхёст

Уёлахизимё 
сыздёхт

Ёрёджы Цёгат Ирыстонмё уёлахизимё сыз-
дёхт дунейы чемпион грекъаг-ромаг хъёбыс-
хёстёй БЕСЛЕХЪОТЫ Зауыр.
Ёхсызгонёй йём ёфсёнвёндаджы вокзалы ён-

хъёлмё кастысты йё хиуёттё, хёлёрттё ёмё тре-
нер.
Зауыр сыгъзёрин майдан рамбылдта, 20 азы кёуыл 

цёуы, ахём фёсивёды ‘хсён 72 килограммы уёзы 
онг. Ацы хёрзиуёг ын фыццаг нёу, у дыккаг. Кёрон-
бёттёны тохы фембёлд Сомихы минёвар Ашот Ха-
чатрянимё ёмё йыл фёуёлахиз 6:5 хыгъдёй. Бес-
лехъоты Зауыр йёхёдёг куыд загъта, афтёмёй йын 
ёнцон нё уыд, фёлё йё тыхтё сёмбырд кодта ёмё 
ссис уёлахиздзау.

ЦЁГЁРАТЫ Эльмирё

 Хъёуты истори 

Уёлладжыры комы Ходы 
хъёуы историйы тыххёй алы-
хуызон ёрмёджытё фыст 
ёрцыд. Ёрёджы ма ёз дёр 
ацы хъёуы историйы тыххёй 
иу ёрмёг ссардтон, мё фыд, 
йё рёстёджы зындгонд жур-
налист Ходы Дзаххотты гёх-
хёттыты 'хсён.

Дзаххотмё та ацы ‘рмёг ёр-
бахауд мидбёстон хёсты ар-
хайёг, партизан, ходыхъёуккаг 
Едзиты Уыгъалыхъ Дёхцыхъойы 
фыртёй.
Уыгъалыхъ ёрёмбырд кодта 

ацы ёрмёг ёмё йё Дзаххотмё 
ратта, цёмёй йыл гыццыл лите-
ратурон ёгъдауёй бакуыстаид, 
уый тыххёй. Историон ёгъдауёй 
у цымыдисаг.
Едзиты Уыгъалыхъ куыд фыс-

сы, афтёмёй Ход ёрбынат код-
та Садон ёмё Уёллаг Зджыды 
районы. Ёрмёст хъёуы ном — 
Ход кёцёй равзёрд, уый бёрёг 
нёу. Ныртёккё Ход цы ран ис, 
уым фыццаг ёрцард Хъайтыхъ.

1903 азы ходыхъёуккёгтё 
Едзиты Умар ёмё Хъайтыхъ-
ты Хуысины ныхёстём гёсгё, 
ныртёккё Ход кём ис, уыцы 
бёстыхайыл XVII ёнусы райда-
йёны ничи цард. Едзиты Умар 
ёмё Хъайтыхъты Хуысин та уыцы 
ныхёстё фехъуыстой, сывёл-
лёттё ма куы уыдысты, уёд, 
Ходы цёрёг зёронд лёгтёй.
Хъайтыхъ, таурёгъ куыд зёгъы, 

уымё гёсгё фётуджджын Кё-
сёджы Науырызты мыггагимё 
ёмё ралыгъд Дыгургоммё. 
Хъайтыхъ-иу арёх цыдис цуаны. 
Иу заман уый саг амардта, ныр-
тёккё Ход кём ис, уыцы ран.
Хъайтыхъыл уым ёризёр, са-

джы дзидзайё йёхицён физо-
нёг акодта, ёхсёвёр бахордта 
ёмё ёхсёвиуат уыцы ран, суа-
доны раз бакодта.
Сёумёрайсом фестад, йёхи 

ныхсадта, саджы фыдёй та йёхи-
цён физонёг акодта, Хуыцаумё 
скуывта ёмё аходён бахордта.
Фёстагмё Дыгургоммё ёр-

цыд Уёлладжырёй ёмё йё хё-
стёджытимё бауынаффё кодта, 
цёмёй Уёлладжыры коммё ра-
лыгъдаиккой.
Дыгургомёй Уёлладжырмё 

куы слыгъдысты, уёд сёхицён 
хёдзёрттё аразын райдыдтой. 
Ходы цёрёг зёронд лёгтё куыд 
дзырдтой, уымё гёсгё Хъайтыхъ 
сарёзта дыууёуёладзыгон хё-
дзар ёмё стыр мёсыг. Аразгё 
та сё кодтой грекъаг аразджытё, 
баххуырста сё Хъайтыхъ.

1670 азы Хъайтыхъ хъуыддаг 
бакодта. Ракуырдта чызг Бады 
хъёуёй, йё ном хуындис Дзе-
рассё.

1672 азы Хуыцау Хъайтыхъ 
ёмё Дзерассёйы схорзёхджын 
кодта фыртёй. Уымён раттой 
ном Джиор, стёй ма сын фондз 
азы фёстё 1677 азы райгуырд 
чызг Тамарё.
Хъайтыхъы фырт Джиорыл 23 

азы куы сёххёст, уёд ын 1695 
азы хорз чындзёхсёв скодтой. 
Хъыгагён, йе 'мкъайы ном бё-
рёг нёу.
Фёлё, Ходы хъёуы хистёр-

ты ныхёстём гёсгё, уыдонён 
райгуырд фондз фырты: Дзиго, 
Дауыт, Додта, Тедто ёмё Теде. 
Уыдон сё фыдыфыд Хъайтыхъён 
аккаг лёгтё систы.
Дзиго, Дауыт ёмё Додтайы 

байзёддёгты иу хай ныртёккё 
дёр ма Хъайтыхътёй фыссынц 
сёхи, фёлё Тедто ёмё Тедейы 
байзёддёгтё сёхи фыссынц 
Тедтойтё ёмё Тедетёй. Ёмё 
уёддёр абоны онг дёр зонынц, 
уыдон тынг хёстёг кёй сты, уый, 
ёмё сё хёстёгдзинад нё рох 
кёнынц. 
Хъайтыхъты Дзиго, Дауыт ёмё 

Додтайы байзёддёгтёй дёр 
цалдёр мыггаджы рацыд — Дзи-
готё, Дауыдтё, Додтатё. Уы-
донёй та — Гёдотё, Тамбитё, 
Бадриатё, Дзамбабайтё, Уачъи-
тё ёмё Танделатё.
Ёрыдон ёмё Заманхъулы 

цёрёг Бадриатё ацы мыггаг 
фыссын райдыдтой 1835 азёй 
фёстёмё.

Ноджыдёр ма Хъайтыхъты мыг-
гагёй Дыгуры 1848 азы равзёр-
дысты ног дыууё мыггаджы — 
Дзансолтё ёмё Хуадонтё.
Хуадонтё дёр Ходёй сты, 

фёлё, дыгурон диалекты ёгъ-
дёуттём гёсгё, фыссынц Хуа-
донтёй. Ноджы ма Ходёй ра-
цёуджытёй Дыгуры сёвзёрд 
мыггаг Хабитё.
Дзансол Хъайтыхътёй уыд, 

фёлё Ходы хъёуёй Дыгурмё 
куы ралыгъд, уёд ёрцард Хёна-
зы, ёмё йё байзёддёгтё Дзан-
солтёй фыссын райдыдтой сёхи. 
Ацы мыггёгтё сты Хъайтыхъы 
байзёддёгтё.
Хъайтыхъы фёстё Ходмё Ну-

залёй слыгъд Дзугко. Уымён уы-
дис авд фырты: Созо, Гази, Тъё-
рой, Кёрёджи, Сугар, Гага ёмё 
Бёбётт. Дзугкойтё цардысты 
Ходы хъёуён йё хуссар-скёсён-
ырдыгёй хицён сыхёй. Дзугкой-
тён уыдис мыггаджы мёсыг, йё 
бёрзёнд уыд 15 метры.
Ходмё Дзугкойты фёстё ёр-

тыккаг ёрбалыгъд Едзи Тъёрё-
соны фырт.
Едзи райгуырд 1683 азы 

Куырттаты комы Лёцы хъёуы. 
Едзийён уыдис ёртё ёфсымё-
ры: Хабё 1680 азы гуырд, Едзо 
1686 азы гуырд ёмё Дула 1689 
азы гуырд.
Лёцы хъёуы сын уыдис дыу-

уёуёладзыгон хёдзар, цардысты 
хъёуён йё хуссар-ныгуылён-
ырдыгёй. Сё фыд Тъёрёсон 
куы амард, уёд уымёй гыццыл 
фёстёдёр цыдёр хъаугъайы ах-

хосёй ёфсымёртё Лёцёй ра-
лыгъдысты.
Едзийы ёфсымёртё Хабё 

ёмё Едзо Дёргъёвсы ёрцар-
дысты ёмё сё нёмттём гёс-
гё сё мыггёгтё Хабётё ёмё 
Едзойтёй фыссын райдыдтой.
Сё кёстёр ёфсымёр Дула йё 

фыдымадимё Лёцы баззад, дёс 
азы йеддёмё йыл нё цыд, аф-
тёмёй. Лёцы цёргёйё, Дулайы 
байзёддёгтё Дулаты мыггаг ба-
исты.
Едзи та ралыгъд Стыр Мызур-

мё ёмё Сохиты Ёрёфы хёдза-
ры ёрцард хъаны хуызы.
Сохитём Едзи фёцард дыууё 

азы дёргъы. Едзийыл 26 азы куы 
сёххёст, уёд ракуырдта Хъай-
тыхъы чызг Тамарёйы 1709 азы.
Уыцы хъуыддаджы йын, ёхцайё 

зёгъай, ёндёрёй, стыр ёххуыс 
бакодтой Сохитё.
Уёдёй фёстёмё Едзи Ходы 

хъёуы цёрын райдыдта Тамарё-
имё.
Едзи ёмё Тамарёйён рай-

гуырд ёртё сывёллоны: Сё-
мёраз, Аиппмёрза ёмё Хура. 
Уыдис сын Ходы хъёуы астёу 
ёртёуёладзыгон хёдзар. Са-
рёзтой йё Хъайтыхъы мёсыджы 
раз.
Афтё, Тъёрёсоны байзёд-

дёгтёй рацыд цыппар мыггаджы: 
Едзитё, Едзойтё, Хабётё ёмё 
Дулатё. Ёмё абоны онг дёр 
Тъёрёсоны байзёддёгтё рох 
нё кёнынц сё хёстёгдзинад.
Фёстёдёр Едзиты Дзаттейы 

фырт Атахъул 1828 азы Дыгур-

гоммё ралыгъд ёмё ёрцард 
Гёлиаты. Уыдис ын цыппар фыр-
ты: Бадзихъо, Мырзабег, Темы-
рыхъо (уыдон сё мыггаг фыс-
той Едзетёй, дыгурон диалекты 
ёвёрдмё гёсгё). Цыппёрём 
ёфсымёры ном бёрёг нёу, 
фёлё уый та алыгъд Цёцёнмё, 
ёрцард Шалийы ёмё йё мыггаг 
фыста Езиев, зёгъгё, афтё.
Хъайтыхъ, Дзугко ёмё Едзийы 

фёстё Ходмё Дыгурёй ёрба-
лыгъд цёрынмё Гате, йё бай-
зёддёгтё сё мыггаг фыстой 
Гатетё. Цардысты Ходы хъёуён 
йё хуссар-ныгуылёнырдыгёй.
Саухал уыдис фёндзём, Ход-

мё чи ёрбалыгъд, уыдонёй. 
Ёрбалыгъд Стыр Кёсёгёй. 
Уый дёр фётуджджын Кёсё-
джы, Шакманты мыггагимё ёмё, 
йё цёрёнбынат ныууадзгёйё, 
Ходы ёрцард. Афтё уыдон дёр 
Саухалтё систы. Саухалён йё иу 
фырт Едза дёр йё номмё гёс-
гё йё байзёддёгтё сёхи фыс-
сын райдыдтой Саухалтёй нё, 
фёлё Едзатёй. Фёлё уёддёр 
се 'фсымёрдзинад Саухалтимё 
нё рох кёнынц.
Саухалты фёстё ёхсёзём, 

Ходмё Дагомёй ёрбалыгъдысты 
Джерджитё ёмё сёхи фыссынц 
Гергитёй. Гергитё 'рвадиуёг 
кёнынц Адырхатё ёмё Катау-
тимё.
Ёппынфёстаг Ходмё ёрба-

лыгъдысты Созайтё. Цардысты 
хъёуы астёу скёсёнырдыгёй.
Ёмё, ныр куыд уынём Едзиты 

Уыгъалыхъы фыстёгёй, афтё-
мёй Ходы цардысты аст бын-
дурон мыггаджы: Хъайтыхътё, 
Дзугкойтё, Едзитё, Гатетё, Сау-
халтё, Едзатё, Гергитё ёмё 
Созайтё. Хохы Ходы хъёу Уёл-
ладжыры хъёуты 'хсён се ‘ппё-
тёй стырдёр уыд. 1851 азы 43 
ёнёуёрст хёдзары бинонты ны-
мёц уыди 526 адёймаджы. 1902 
азы — 965 адёймаджы. 1962 
азы Ходы хъёуы уыди 25 хёдза-
ры, цёрджыты нымёц та — 125 
адёймаджы.
Рёстёг куыд цыд ёмё цард 

куыд ивта, уымё гёсгё алы рёс-
тёджыты Ходы хъёуы цёрджытё 
дёр сё цёрёнбынёттё раивтой 
ёндёр рёттём ёмё ёрцар-
дысты, сё иутё — Зёронд Бё-
тёхъойыхъёуы (1848 азы), Ел-
хотты (1849 азы), Ёрыдоны (1854 
азы), иннётё та — Чырыстон-
хъёуы (ныртёккёйы Дигорайы) 
(1864 азы), Къора-Урсдон ёмё 
Хъарман-Сындзыхъёуы (1902-
1910 азты), Сырх Ходы — (1928 
азы).

ХОДЫ Тамерлан,
Мёскуыйы цёрёг

 Спортивон фидиуёг 

 Ход

РЕКЛАМЁ, ХЪУСЫНГЁНИНЁГТЁ

Хиуёттё ёмё хёстёджытё хъыгзёрдёйё 
хъусын кёнынц, сё зынаргъ

ХАЦЫРТЫ 
Шотайы чызг Азё (Елизаветё)

кёй амард, уый.
Зиан рахёсдзысты цыппёрёмы, 19 сентябры, 

Абайты Васойы уынджы 62 «б» хёдзарёй.

Газет «Рёстдзинад»-ы редакцийы кусджытё 
хъыгзёрдёйё тёфёрфёс кёнынц, се ‘мкусёг 
Халиты Изёйён, йё мад

ХАЦЫРТЫ 
Шотайы чызг Азё (Елизаветё)

кёй амард, уый фёдыл.

 Сфёлдыстадон изёр 

Йё дзырд агайы зёрдё…
Рахизфарсы районы Культурёйы галуаны уыд зындгонд кур-
диатджын поэт Нугзараты Мараты сфёлдыстадон изёр. Кёд 
йё сёйраг дёсныйад литературёимё баст нёу, уёддёр сфёл-
дыстадон куыст рагёй кёны. 

Курдиатджын поэтён арфё ра-
кёнынмё ёмё йын йе сфёлдыс-
тады тыххёй цёстуарзон ны-
хёстё зёгъынмё Культурёйы 
галуаны залмё ёрбамбырд сты 
РЦИ-Аланийы Фысджыты цёдисы 
разамынд ёмё уёнгтё, Ёппёт-

дунеон ёхсёнадон змёлд «Иры 
Стыр Ныхас»-ы Рахизфарсы райо-
ны хайады минёвёрттё, библио-
текёты кусджытё, ахуыргёнджы-
тё, студенттё, скъоладзаутё ёмё 
чиныгкёсджытё, Мараты бирё хи-
уёттё ёмё ёмбёлттё.
Бирё зёрдёмёдзёугё ём-

дзёвгёты автор Нугзараты Марат 

кёд ёмдзёвгётё уырыссаг ёвза-
гыл фыссы, уёддёр ын сты Фы-
дыбёстёмё, Ирыстонмё, ный-
йарёгмё, сылгоймагмё сыгъдёг 
ёнкъарёнджын хъуыдытёй дзаг, 
нё хъёбатыр фыдёлты лёгдзи-
надён аргъ кёныны рухс хъуыды-

тёй ёххёст. Йё фыццаг поэтикон 
уацмыстё мыхуыры рацыдыс-
ты районы газет «Рахизфарсы 
цард»-ы. Мыхуыры йын сё ра-
уагъта ёмё йын йе сфёлдыстады 
тыххёй фыццаг цёстуарзон ныхас 
загъта газеты уёды сёйраг редак-
тор, журналист Дауыраты Дамир.

Зёрдёагайгё ёмдзёвгёты ав-
тор Нугзараты Мараты сфёлдыс-
тадон изёры раныхас кодтой: РЦИ-
Аланийы Фысджыты цёдисы сёр-
дар, литературёиртасёг Хозиты 
Барис, Цёгат Ирыстоны адёмон 
поэт Гуырдзыбеты Иринё, жур-
нал «Дарьял»-ы поэзийы хайады 
сёргълёууёг Ольгё Резник, 
РЦИ-Аланийы сгуыхт ахуыргёнёг 
Хабёты Риммё, Хуссар Ирысто-
ны телеуынынад «Ир»-ы уацхёс-
сёг ёмё равдыстыты автор, поэт, 
публицист Санахъоты Иринё.
Йе сфёлдыстадон изёрмё чи 

‘рбацыд, уыдонён се ’ппётён 
дёр арфё ракодта Нугзараты 
Марат ёмё бакаст йё ног фыст 
ёмдзёвгётё. Сё курдиат ма дзы 
равдыстой зындгонд музыкант 
Артур Клинчаев, Оперё ёмё 
балеты театры зарёггёнёг Оль-
гё Борисова ёмё Рахизфарсы 
районы Культурёйы галуаны хоре-
ографион ёмё вокалон къордты 
архайджытё.

ГАСАНТЫ Валери

